
Devaih Kritam Narayana Stotram

ದೇವೈಃ ಕೃತಂ ನಾರಾಯಣಸ್ತೋತ್ರಂ

ತತೋ ದುಃಖಂ ಪರಂ ಪ್ರಾಪ್ತಾ ಉದ್ವಿಗ್ನಾ ಲೋಕಪಾಲಿನಃ .
ಋಷಯೋಮುನಯಶ್ಚೈವ ಬ್ರಾಹ್ಮಣಾ ನಷ್ಟರಕ್ಷಣಾಃ ..೩೮..

ದೇವಾಶ್ಚ ಪಿತರಶ್ಚಾನ್ಯೇ ಯೇಯೇ ದುಃಖದಶಾನ್ವಿತಾಃ .
ತೇ ಸರ್ವೇ ಕ್ಷೀರಧೇಸ್ತೀರೇ ಶರಣಂಯಯುರಚ್ಯುತಂ ..೩೯..

ನಮಃ ಶರಣ್ಯಾಯ ಶಾಂತಸ್ವರೂಪಾಯ ನಮೋ ನಮಃ .
ದುಃಖಾವಾಸಾಯ ದೈತ್ಯಾಂಶಲಕ್ಷ್ಮೀಸ್ಥಿತಾಯ ತೇ ನಮಃ ..೪೦..

ರಕ್ಷಾಕರ್ತ್ರೇ ಯತಿಸನ್ಯಾಸಾರ್ಥಿನೇ ಹರಯೇ ನಮಃ .
ಪರಿವರ್ತನಿವಾಸಾಯ ಪರಿವರ್ತಾತ್ಮನೇ ನಮಃ ..೪೧..

ಬಹುಕಾಲಂ ಸ್ವಭಕ್ತಾಯ ದೈತ್ಯಾಯ ಸಾರ್ವಭೌಮಕಂ .

ದತ್ತವಾನ್ ಸಾಂಪ್ರತಂ ದೈತ್ಯಭಿನ್ನೇಭ್ಯೋ ದಾತುಮರ್ಹಸಿ ..೪೨..

ಸುರಾದಿವಾಂಚ್ಛಿತಂ ಚಾಪಿ ಕೃಪಯಾ ದಾತುಮರ್ಹಸಿ .

ಪರಾವರ್ತಂ ಕುರು ವಿಷ್ಣೋ ತ್ವಸಹ್ಯಃ ಸಮಯೋ ಗತಃ ..೪೩..

ಇತಿ ಪ್ರಾರ್ಥ್ಯ ಸುರಾಃ ಸರ್ವೇ ಕ್ಷೀರಾಬ್ಧ್ಯುತ್ತರಭೂತಲೇ .

ಸಮಾಧೌ ಸುಸ್ಥಿತಾಶ್ಚಾನ್ಯೇ ಜಪಯಜ್ಞೇ ವ್ಯವಸ್ಥಿತಾಃ ..೪೪..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಂ ಪ್ರಥಮೇ ಕೃತಯುಗಸಂತಾನೇ
೧೩೬-ಅಧ್ಯಾಯಾಂತರ್ಗತಂ
ದೇವೈಃ ಕೃತಂ ನಾರಾಯಣಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೧.ಅಧ್ಯಾಯ ೧೩೬/೩೮-೪೪..

